
20 Joor Grübler isch e Freud

Mir hei das gar no nie bereut

D'Kostüm hei mir sälber gmacht

S'het scho mängge drüber glacht

Mir si 20 Johr duure bi rot

was meinsch wies um d’Gsundheit stoht?

"Big Brother" hei mir z'erscht usgspielt

hei uf jede und uf alles gschielt

Nüt isch eus v'rborge blibe

Hei gseh wär's mit wäm duet triibe

Sit damals si mir duure bi rot

und gseh klar wo s’duure goht

Zäh Joor spöter, voll d'rbi

Si mir gäli Sunne gsi

Im Dixi spiele, das macht Spass

Wodka Orange, im rohe Mass.

Mir si 20 Johr duure bi rot

für nä Wodka isch’s nie z’spoot

Mir gseh klar wie’s z’Laufe stoht

nit numme mir si duure bi rot

z’Laufe isch das nämlich d’Norm

do si alli hoch in Form

Im Färnseh chasch a Coiffeur gseh

Dr Laufner Piero, s’duet mer weh

Schön wär’s chönt’sch wieder g'höre

Dr Nobby i sim Buffet röhre.

Mir si 20 Johr duure bi rot

und für ä Nobby isch’s jetzt z’spoot

Do  z'Laufe git's ä neue Boom

Du gsesch's sä bol i jedem Ruum

Duesch's Stedtli uff und abä laufe

Chasch bol nur no Blueme chaufe

wenn dä mol i’s Stedtli gohsch

Merg’sch: Do si si duure bi rot

Dr Walter Buecher  het scho rächt

Ae Rütschbahn idr Badi wer nit schlächt

Doch denn chasch d’Reisebüro sueche

will keine meh duet Ferie bueche

Dr Walti isch glaub duure bi rot

D’Badi bruucht no Segelboot!

D' Füürwehr chunnt bi eus is schwitze 

will d' Holzhändler sich erhitze 

statt z' baue oder Holz z' verchaufe 

heize die glii ganz Laufe. 

Das Füür wo do abgoht

zeigt: Die si duure bi rot

Pfanne, Hiet und geili Fingge 

S’ duet eim gli ä bizzli stingge. 

Für eus isch’s klar, oh je mi ne

Dr Laufner Märt cha’sch nümmi gseh

Weisch wie’s ume Märt jetzt stoht?

die sie alli duure bi rot!

Friener hesch no gwüsst wo ane

Hüt isch's nüm so nundefane.

Weisch nie wo hi zum Tringge

und ä Frölein ane z’Wingge:

Löie zue und Balangs zue,

Go In zue und Lämmli zue,

Ochse zue und Tännli zue,

Key e Puff und Loki zue,

Baslerhof zue und Hirsche zue

Bäre uf und Go In uf,

Hirsche uf und Tännli uf,

Loki uf und Ochse uf,

La Naya uf und dört ä Suff

Törli uf und chli's Pöp uf,

D’Beizer si doch duure bi root

Die wüsse nüm wie s’Wirte goht

Statt i dr Nase ume z' bohre 

Die mir spiele wie nä Moore 

20 Johr si mir duure bi rot

mir wüsse halt wie d’Fasnacht goht

Fasnacht 2004

20 Joor dure bi rot

